
EKSTRAKT

i procesverbalit té¢ mbledhjes nga diskutimi publik me qytetaré,
mbajtur mé 13.04.2023, duke filluar né orén 12:00.

Né diskutim morén pjesé: Osman Bllaca, Artan Mullarama, Naser Gashi, Sylé Vitia,
Driton Sejdiu, Visar Zeka, Begishe Ismajli, Sadudin Hasani, Feriz Krasniqi, Engin
Sylejmani, Serbeze Sylejmani, Violeta Hasani, Vesel Fejzullahu, Arbnore Berisha, Gézim
Svecla, Ermal Osmani, Petrit Recica, Ajrulla Emini, Arben Zhjeqi, Jahé¢ Balaj, Arber
Xhigolli, Xhevrije Peci, Florian Krasniqi, Lirian Hasani, Adnan Krasniqi, Burim Hasimi,
Murat Vitija, Beg Hasimi, Feim Osmani, Granit Prestreshi, Gézim Mehmeti, Elmire Nikgi-
Rexha, Sami Salihu, Egzon Pacolli, Gézim Dushi, Donika Ahmetaj, Lindita Rexhepi,
Bardh Kelmendi, Atdhe Ahmetaj, Jehona Ibraj, Zeké Ismajlaj, Kushtrim Mirena, Avni
Haxhiu, Berkant Shala, Besim Gashi, Adem Rushiti, Isa Gashi, Arif Krasniqi, Ekrem
Jakupi, Kushtrim Mushica, Shaip Dushi.

Né mbledhje ishin té pranishém edhe: Kryetari Pérparim Rama, Florian Dushi, drejtor i
Drejtorisé sé Inspeksionit, Sokol Havolli, kryeshef i NPL “Prishtina Parking” dhe Osman
Bllaca, pérfagésues i ekzekutivit

Mbledhjen e hapi dhe e kryesoi Osman Bllaca, pérfagésues i ekzekutivit, duke ju uruar té
pranishméve, miréseardhje né takimin me qytetar.
Né vazhdim ai tha sé pér kété takim éshté paraparé ky

REND I DITES:
1. Diskutim publik lidhur me Projektrregullorén pér organizimin dhe
shfrytézimin e parkingjeve té Komunés sé Prishtinés.
Osman Bllaca, hapi diskutimin

Pérparim Rama - kryetar, pérshéndeti té gjithé té pranishmit dhe i falénderoj pér
pjesémarrje né kété dabat publik.

E di se shumé nga ju keni hasur né disa probleme né pérpilimin dhe zbatimin e
Rregullorés paraprake dhe pér kété arsye kemi vendos gé té njéjtat t'i dégjojmé edhe nga
ju, t'i rishikojmé dhe té trajtohen né ményrén mé té duhur pér té gjithé ne.

Florian Dushi, drejtor lidhur me Projektrregullorén pér organizimin dhe shfrytézimin e
parkingjeve té Komunés sé Prishtinés, tha se ne si drejtori jemi ballafaquar me numér té
madh té ankesave dhe kérkesave té qytetaréve qé ndérlidheshin me shtrirjen ose zbatimin e
projektit té “’Prishtina Parking”” né Kryeqytet, késhtu qé duke pasur parasysh gjendjen e
krijuar éshté themeluar njé grup punues i cili ka punuar mjafté gjaté dhe ka analizuar né
hollési té gjitha aspektet e késaj rregulloreje jané analizuar, jané vlerésuar madje edhe njé
pjesé e tyre jané pérfshiré né kété draft.

Jané rregulluar mjafté shumé ¢éshtje té cilat kané qené té pazgjidhura me draft rregulloren,
jané rregulluar mjafté shumé ¢éshtje té cilat kané 1éné hapésiré pér interpretime té
ndryshme me drafte rregulloren e vjetér ose até qé éshté né fuqi sot.

Pér veg bazés ligjore qé kishte pér té trajtuar ankesat e qytetaréve me Rregulloren e cila
éshté né fugqi, ishte e autorizuar edhe té e mbikéqyré implementimin ose shtrirjen e
Ndérmarrjes “’Prishtina Parking”.

Me kété rregullore mund té vendoset rend, mund té vendoset rregull né kuptimin e
menaxhimit té hapésirave té dedikuara pér parkimin e veturave qofté té banoréve rezident
ose té atyre qé frekuentojné zona té ndryshme té Kryeqytetit pér punét e tyre, késhtu gé ne
mendojmé gé edhe me komentet, sugjerimet dhe ideté e juaja, té cilat do té kemi mundési
t'i dégjojmeé gjaté kétyre ditéve qé do té kemi edhe organizimin e kétyre debateve publike
qé ndérlidhen me kété Rregullore, qofté nga ana e qytetaréve, bizneseve apo edhe
pérfagésuesve té zgjedhur té popullit qé jané pjesé e Asamblesé Komunale té Prishtinés.
Cmimorja pér té gjitha parkingjet do té caktohet nga Kuvendi Komunal i Kryeqyteti.
Menaxhimi dhe klasifikimi i zonave té vendparkimeve publike, hapésira me ngjyré té
kaltér, éshté e pércaktuar pér banor vetém me leje té vlefshme parkimi té cilét
parapaguajné dhe mund té parkohen né zonén me ngjyré té kaltér, personat e tjeré mund té
pérdorin kéto parkime vetém deri né orén 16:00.

Si grup punues, me pérfundimin e dégjimit té debateve me qytetaré, ku do t'i trajtojmé
secilén veg e veg, pér té paré nése ka hapésiré té pérfshihen né kété draft Rregullore.

Osman Bllaca, i njoftojé té gjithé té pranishmit me disa nga rregullat e kétij dabati publik.

Violeta Hasani, tha se ju pérgézoj pér inicimin e késaj Rregulloreje sepse ka pasur nevojé
pér ndryshime dhe shumé nga qytetarét kemi probleme me zbatimin e Rregullores
paraprake.

Ekrem Jakupi, qytetaré i lagjes “Bregu i Diellit”, tha se ne si banoré konsiderojmé se kjo
Rregullore éshté e kundérligjshme dhe antikushtetuese. Ai tha sé e njéjta mund té gjejé
zbatimin né disa nga pjesét e qytetit si psh te Lagjja e Spitalit, Qendra Tregtare, por jo edhe
né lagje me banoré rezidenté sepse pér momentin dhe kohén qé jemi duke jetuar mendoj qé
éshté shumé e papérballueshme pér qytetarét.

Kéto hapésira té parkingjeve qé i kemi nuk jané té mjaftueshme as pér banoré rezident e
jo edhe pér palé té treta té ciléve sipas késaj Rregullorje ju mundésohet me ardh dhe me u
parku.

Engin Sylejmani, banor i lagjes “Meto Bajraktari”, tha sé ne si banoré té késaj lagjeje kemi
béré shpesh heré kérkesa dhe peticione né Komunén e Prishtinés, pasi hapésira joné e
parkingut pérdoret nga kamiong, traktoré dhe mjete té cilat e pengojné té kemi njé jeté
normale né até lagje.

Florian Krasniqi, banor i lagjes “Hajdar Dushi”, tha se problemi joné éshté
mosfunksionimi i “Prishtina Parkingut”, ndérsa né banorét paguajmé dhe nuk gjejmé
parkingje.

Nuk jam kundér biznesve dhe kompanive té sigurimit, por jo edhe né té jemi té bllokuar
gjithé kohén nga ta. Besoj se éshté e kuptueshme qé qmimet e parkingjeve né gendér té
jené pak mé té larta por jo edhe me até qé disa nga bizneset ta kalojné ditén me 0.50 cent.
Ajo sé cfaré kérkojmé nga ne si lagje éshté vendosja e laurave si dhe té caktohet njé orar i
caktuar pér furnizim me mallra pér biznese.

Begishe Ismajli, banore nga Qendra e Prishtinés, kérkojé qé té béhet zbritja e cmimeve
nga “Prishtina Parking”.

Ilirjan Hasani, tha sé éshté kundér “Parking Prishtina”, né vende rezidente, pér arsyeje
sepse ashtu sikur ju gé jeni népér shtépi edhe ne né banesa duhet té kemi njé parking para
banesés dhe jo gé dikush tjetér té vij pér ta administruar me até.

Ndérsa pér pjesé té gendrés jam shumé pér qé té keté funksionim né orar dhe qmime té
parkingjeve nga “Prishtina Parking”.

Feriz Krasniqi, banor i ish lagjes “Ramiz Sadiku”, tash rruga “Jonuz Zejnullahu” tha se
kérkesa joné éshté pér dy- tri shenja gé mungojné né rrugé, pasi qé ajo lagje éshté rrugé
qarkore, ku hyn aty edhe del, pra éshté lagje ekskluzivisht e banoréve.

Ajfer Xhigolli, banoré i zonés Qendra, tha sipas asaj qé shihet kjo Rregullore éshté
bazuar né Ligjin 05/L-088, nenin 33, paragrafin 1, shkronja C edhe pse e njéjta nuk
egziston né ligjin e trafikut pra éshté e kundérligjéshme dhe shkelje e Kushtetutés.
Prandaj ju kisha lutur qé gjaté pérpilimit té késaj Rregulloreje té merret pér bazé
Rregullorja e Ministrisé sé Planifikimit Hapsinoré, dhe Ligji pér bashképronési, té cilat ju
dhéné té drejta banoréve rezidenté.

Sylé Vitia, pérfaqésues i kategorive té dala nga lufta e UCK-sé, né Komunén e Prishtinés.
Ai tha se bazuar né ligjin 04/L-54 neni 9, paragrafi 1, nén paragrafi 1.8, kérkojé qé
invalidét e luftés sé UCK-s¢, té lirohen nga pagesa, duke u pérfshiré né nenin 20 té draft
rregullores né kété rast.

Duke marré parasysh gjendjen e invalidit té luftés, vetura éshté e domosdoshme, andaj
kérkojé qé invalidét e luftés sé UCK-sg, té pérfshihen né Rregulloren aktuale né nenin 20,
si kategori e liruar nga pagesa.

Xhevrije Peci, tha se jam person me aftési té kufizuara dhe dua té ndérlidhem pér
invalidét e UCK-s¢, sé jemi njé kategori qé duhet t'i marrim té drejtat gé na takojné me
ligj. Uné i kam béré 3 kérkesa né komuné dhe nuk kam marré asnjéheré pérgjigje, kam
shkuar né Shérbime Publike dhe pastaj edhe te Prishtina Parking, atje mé éshté kérkuar
pagesa prej 70 euro pér njé vité edhe pse té gjitha dokumentet i kam né rregull.

Ajo po ashtu theksojé qé disa nga nenet e késaj Rregullorje, duhet té ndryshohen psh.
Neni 20, pika 1.3 personat me aftési té kufizuara té cilét jané nén pércjellje té personit
shogérues, keni béré diskriminim total, sepse invalidi i luftés ndoshta e ka kémbén por ai
mundet veté, mirépo ai éshté me njé aftési té kufizuar.

Ajo shtoj se pér kété pjesé té kategorisé automjeti éshté mjeti ndihmés qé mundemi té
kryejmé puné si sot té vijé né Komuné, me e ngrit zérin, té shkoj né ortopedi pér t'i kryer
ushtrimet, ose pér nevoja elementare.

Pérparim Rama - Kryetar, tha se i falénderon edhe njéheré pér takimin e sotém dhe sé té
gjitha kérkesat e qytetaréve do té merren parasysh né implementimin e késaj Rregullore.
Por edhe pas miratimit té saj nuk do té thoté gé nuk do té kemi prapé takime té
pérbashkéta dhe té kemi ndryshime né pérmasimin e vazhdueshém té jetés sé qytetaréve.
Sa i pérket pyetjes qé mé béri zonja pér Britaning, ka zona té ndryshme gé jané té
dedikuara pér persona me aftési té kufizuara por té gjitha jané né varési me zonén, kohén
dhe arsyjen se pér gfaré parkohesh.

Ai tha se duhet ta krijojmé rregulloren e cila nuk lejon léshime pér keqpérdorime, kjo
éshté e gjithé ideja qé “Prishtina Parking”, ta krijoj njé sistem njé rregull né té gjithé
kryeqytetin ku banoréve ju lehtésohet jeta.

Pér kété arsye edhe “Prishtina Parking”, éshté krijuar, pér ta lehtésuar jo pérkeqésuar
jetén e qytetaréve té Prishtinés.

Xhevrije Peci, tha se nga pérgjigjja qé kam marr nga “Prishtina Parking”, éshté sé ti
mundesh me marr vendin me e sinjalizuar, me béré pagesn vet dhe me e vendosé tabelén
gé je person me aftési té kufizuara.

Por nuk jané kushtet e njéjta pér té gjithé pér té vepruar né kété ményré dhe se sipas
rregulloreve dhe ligjeve té aprovuara mé herét ne jemi té liruar nga kéto taksa. Ajo
kérkojé gé kartela e personave me aftési té kufizuara me u vendosé kudo qé kemi
institucione.

Naser Gashi, qytetar i “Kodrés sé Diellit”, tha se problemi i tij kryesor mbetet lirimi i
trotuareve né dy rrugét “Isé Kastrati” dhe rruga nga varri i Rugovés.

Ndérsa sa i pérket Rregullores né fjalé tha se ¢cmimi i parkingjeve duhet té jeté i arsyshém
pér qytetarét.

Arben Zhjeqi, qytetar i rrugés “Rexhep Luci”, tha se pjesa ku ai jeton éshté njé katrahuré
e vérteté. Pas vendosjes sé “Prishtina Parkingut”, jemi pak mé mir por prap se prap kemi
probleme pér shkak té mungesés sé parkingjeve. Ai tha se éshté kundér laurave dhe
mendon sé zgjidhja mé e miré do té ishte qé prej tunelit deri né pjesén tek kinemaja té
béhet shesh dhe banorét té kalojné nga ana tjetér, pasi qé ajo pjesé nuk ka hapsira pér
vizitoré.

Hajrullah Emini, qytetar i lagjes “Kodra e Diellit”, rruga “Qamil Bala”, tha se problem
nuk éshté “Prishtina Parking”, por problemi egziston tek rregullorja, pasi qé sipa késaj
rregulloreje parkingjet e banoréve rezident i ka shpallur si territore publike dhe té gjithé
pa dallim mund té viné té parkohen aty.

Pajtohem qé duhet “Prishtina Parking”, me vendos rregull ku duhet té parkohet, ku té
vendosen vijat, por jo t'i marrin 50 euro dhe kur té kthehem né shtépi té mos kem vend
pér ta parkuar makinén.

Zeke Islamaj, banore e lagjes “Kodra e Diellit”, tha se ne paguajmé taksé pér vetura, e cila
éshté diku 10 euro. Ajo tha se né pjesén ku jeton pérveg trotuarit edhe rruga éshté pérdorur
pér parking, dhe sé aty éshté njé lauré jashté pérdorimit dhe gé askush nuk ndérmerr masa
pér kéte.

Jahé Balaj, tha se rregullorja paraprake ka pasur shkelje ligjore dhe pse e keni zbatuar dhe
vazhdoni ta zbatoni kundér qytetareve ge ju kané zgjedhur juve. Kjo Rregullore né asnjé
nen té saj nuk i ndihmon qytetarit dhe sé i pengon banorét pér té e vijuar jetén normalisht.
Né lagjen “Lakérishté”, nuk ka asgjé, pra nga cerdhja, shkolla fillore, prej policisé, prej
ambulancés asgjé nuk kemi, nuk kemi as bashkésisé lokale etj. Kérkojmé nga kryetari qé
vérejtjet tona té i merr parasysh sidomos pér banorét rezident.

Atdhe Ahmetaj, tha se ekzekutivi i Komunés duhet té mendoi miré pér qytetarét e
Prishtinés, sé pa kéta qytetar Prishtina nuk ka kuptim sigurisht. Shpresoj qé edhe praktikat
e kaluara nga ndérmarrja “Prishtina Parking”, e cila ka vepruar duke frikésuar njerézit nén
syrin edhe nén petkun e shtetit.

Eshté pér té ardhur keq, shpresoj qé té merreni kété parasysh dhe t'i merrni parasysh
shqgetésimet tona si banor rezident té Prishtinés.

Gézim Svecla, qytetar, dhe né cilésiné e anétarit té Kuvendit tha se kjo rregullore duhet té

jeté sa mé e pérshtatshme dhe e zbatueshme né praktiké.

“Prishtina Parking”, éshté shumé e nevojshme pér kryeqytetin por “Prishtina Parking”,

sipas mendimit tim edhe njé pjese t& Kuvendit Komunal té cilén e pérfaqésoj, nuk mundet

té veprojé né zonat ku kemi té béjmé me bashképronési té banoréve dhe éshté shumé e

réndésishme me e dité cili éshté géllimi i formimit té késaj ndérmarrje.

Edhe me rregulloren e re té propozuar, ky shérbim ndaj qytetareve éshté i limituar e né

shumé vende edhe i penalizon ata, e sidomos qytetaret e Prishtinés, ku disa prej neneve té

saj bien né kundérshtim me ligjin.

Mendoj se edhe ményra e pagesés pér rezervim té parkingut si dhe pér shumé ¢éshtje tjera nuk

gédrojné, késhtu pér kété draft rregullore kemi shumé vérejtje té cilat duhet té korrigjohen ato.

Nése kalon edhe nése arrini shumicén pér té kaluar né kété forme, né asnjé ményré nuk e kalon
ligishmériné.

Nése kjo nuk e kalon ligjshmériné atéheré mbetet né fuqi rregullorja aktuale, e cila si¢ e thash né
fillim, nuk e di qysh e ka kaluar ligjshmériné por me té vértet éshté skandaloze.

Po ashtu banorét e lagjes “Bregu i Diellit”, po kérkojné né njé faré ményre leje nga
Komuna pér tu vetorganizuar, por ata nuk kané nevojé pér leje, pasi gé kjo éshté e
rregulluar me Ligjin pér ndértesat e banimit né bashképronési veg e béjné projektin dhe e
paragesin para Drejtorisé sé Shérbimeve Publike.

Driton Sejdiu, banor né rrugén “Fadil Ferati”, lagjja “Bregu i Diellit”, tha se si ka mundur kjo
rregullore me ardhur me aq pak ndryshime prej rregullores sé paré, nuk jané béré ndryshime
rrénjésore. Ne si banoré té késaj lagje pse duhet me e paguar venparkingun.

Do té ishte miré qé si bazé té i keni edhe rregulloret e disa qyteteve té rajonit, si ajo e Tiranés,
Shkupit, Zagrebit etj, si dhe né ¢cka do té bazohen anétarét e Kuvendit pér ta caktuar ¢gmimin.

Gézim Mehmeti, qytetar dhe né cilésiné e anétarit té¢ Kuvendit tha sé i falénderoj qytetaret e
Prishtinés, me ankesat sugjerimet té cilat i kané dhéné po ashtu besoj qé ekzekutivi diné té i
merr parasysh pér arsye nése kéto ankesa legjitime pér té drejta nuk merren parasysh dhe ne
vetém njé rregullore e formulojmé né fakt kéto ndryshime atéheré nuk kemi gené né shérbim té
qytetit té Prishtinés.

Po ashtu kisha sugjeruar qé pér veturat zyrtare dhe ato diplomatike pagesa té béhet vetém pér 3
oré e jo té jeté pa pagesé, sepse mos té diskriminohen qytetarét e Prishtinés.

Besnik Vitija, qytetar tha se kisha kérkuar gé&, banorét rezident té lirohen nga pagesa, si dhe
ményra e sé si po e shtriné veprimtariné kjo ndérmarrje duke shqgiptuar gjoba, duke i detyruar
banorét dhunshém t'i nénshtrohen kontratés me “Prishtina Parkingun”, kjo nuk éshté e drejté
aspak.

Sabedin Hasani, qytetar, njéherit edhe né cilésiné e kryetarit té BL “Qendra” kjo ndérmarrje e
ka shtriré veprimtariné e vet né zonén “Qendér”, sa po kané filluar ankesat e njé pjesé té
banoreve dhe ne si banoré kemi béré ankesé né Ministrin e Pushtetit Lokal, e ata na kané théné
ajo éshté kompani e re qé éshté formuar dhe veprimtarin e vet e ushtron né bazé té njé
rregullore dhe ajo rregullore e ka kaluar ligjshmériné dhe nuk ka asgjé té pa ligjshém.

Veton Isufaj, qytetar nga “Kurrizi”, lagja “Dardania”, tha se ne aty nuk po kemi hapésiré té
mjaftueshme pér parking, pasi qé aty éshté edhe shkolla fillore “Xhemail Mustafa”. Eshté viti i
dyté gé e paguaj parkingun komplet, por nuk kemi vend té rezervuar si banor rezident qé jemi
aty dhe pér mosparking té rregullt jemi penalizuar edhe nga policia.

Jehona Ibraj, qytetare nga lagjja “Véllezérit Gérvalla”, tha se kérkojmé qé té na béhet njé
zgjidhje pér té gjithé banorét e asaj lagje qé ta kemi njé hapésiré t&¢ mundshme pér parkingun e
veturave, pasi qé aty éshté njé vend-park i miré, ku mendoj se do té ishte njé zgjidhje e
mundshme pér parkimin e veturave.

Berkan Shala, banor né rrugén “Qamil Balla”, lagja “Bregu i Diellit”, tha se edhe ne
kérkojmé qé banorét rezidet té lirohemi nga pagesa pér parking, pasi qé kemi hapésiré
pér parking té veturave.

Isa Gashi, qytetar nga rruga “Véllezérit Gérvalla” tha se do té ishte miré qé né rregullore
té parashihet edhe njé dispozité, qé rezervimi pér lagjet rezidente mundet me u béré
vetém me pélgimin e 70-80% té banoréve.

ku ka mundési zgjerimi.

Adnan Krasniqi, qytetar nga rruga “Véllezérit Gérvalla” tha se do té ishte miré qé té jeté
njé vet menaxhim pér secilén lagje pér parkingjet e tyre.

Ajtene Xhigoli, tha se né zonén “Qendra”, té sheshi “Edit Durham”, banesat e Avallés, té
gjitha ato nuk kané mundési pér té paguar, pasi qé shumica jané biznese, késhtu qé do té
jeté problem i madh vendparkimi pér vetura.

Kisha sugjeruar gé kur té hartohet kjo rregullore dhe té bazohet né ligje dhe nése nuk ka
pér bazé ligjet, mendoj se kjo rregullore do té jeté e kundérligjshme.

Naser Gashi, qytetar tha se do té ishte miré gé té gjitha kéto paqartési rreth parkingjeve té
rregullohen né bazé té rregullores por paraprakisht ekzekutivi duhet t'i kené parasysh
¢mimet pér disa zona té caktuara.

Beg Hasimi, qytetar nga rruga “Véllezérit Gérvalla” tha se jemi mbi 90% kundér
“Prishtina Parking”, né lagjen toné, pasi qé ne jemi banor rezident prej vitit 1977, kur i
kemi marré banesat, i kemi marré me infrastrukturé té ploté, me parkingje, me gjelbérim,
késhtu gé éshté edhe kérkesé themelore gé nga aty té higet edhe laura e cila neve na
pengon shumé pér té u kycur né rrugé.

Ne mbi 90% té banoréve jemi kundér, i kemi parkingjet e siguruara dhe i menaxhojmé
vet.

Violeta Hasani, qytetare, zona “Qendér”, tha se nése shumica e banoréve jané pro
shtrirjes sé parkingut, besoj sé parkingu ka me hyré né lagje, dhe s’ka me pas kush me
ndalé, por nése jané kundér, atéheré ka pér tu respektuar vendimi ashtu sig e potencoi
edhe kryetari, se pa pélgimin e banoréve nuk do té keté parking.

Po besoj qé kjo rregullore do té hartohet né bazé té ligjeve, né ményré qé mos té na
kthehet pastaj e paligjshme e té vazhdohet prapé me rregulloren e vjetér.

Vesel Fejzullahu, banor nga lagjja “Rexhep Luci”, “Qendra”, kérkoi qé pér kété zoné té
jeté njé tretmané shumé mé i vecanté, pér shkak se aty e kemi KEK-un, e kemi Policinég,
komplikuar “Qendrén”.

Kérkoi gé qasja pér né kété parking té béhet pérmes ish- rrugés e cila ka gené aty, pasi qé
qasja pérmes tunelit paraqget rrezik pér banorét e asaj zone, si dhe kérkoi gé té lirohen

dyert e hyrjes, pasi g€ ajo hapésiré éshté ngushtuar prej atyre lokaleve gé merren me
biznese té ndryshme.

Lidhur me vérejtjet dhe sugjerimet e dhéna nga parafolésit, sqarime shtesé dhané Kryetari
Pérparim Rama, dhe Kryeshefi Ekzekutiv Sokol Havolli,.

